
SMU(A) Meheliah, Tumpat, Kelantan

Pelajaran 1
ZAMAN KHULAFA’ AR RASYIDIN
Definisi zaman khulafa’ ar Rasyidin

Khulafa’ ar Rasyidin ialah empat khalifah terawal yang dilantik untuk memerintah
umat Muslim selepas kewafatan Rasulullah nabi Muhammad saw. Mereka ialah
Abu Bakar al-Siddig, Umar bin al-Khattab, Uthman bin Affan dan Ali bin Abu Talib
r.a. pemerintahan ini berterusan selama 30 tahun (11 H - 41 H)

Biodata khalifah di zaman khulafa’ ar Rasyidin
1. Abu Bakr
Biodata beliau:
Nama: Abdullah bin Abu Qahafa Othman bin Amer bin Amru bin Ka’ab
Gelaran : al Atig, kerana bebasnya beliau dari api neraka, dan as Siddig kerana
beliau membenarkan Rasulullah saw dalam kisah malam Isra’ dan sentiasa bersifat

benar.

Tarikh Lahir: Dilahirkan di Mekah selepas tahun gajah iaitu dua tahun dan beberapa
bulan (selepas peristiwa serangan tentera bergajah ke atas kota Mekah)

Antara sifat beliau: Terkenal dengan menjaga maruah dan sifat-sifat terpuji,
seorang zuhud, rendah diri, murah hati, suka membantu dan memberi serta lemah
lembut

Tugas beliau: Orang pertama yang memeluk Islam di kalangan orang lelaki. Ramai
orang Arab memeluk Islam disebabkan dakwahny, seperti Uthman bin Affan, Zubair
bin al-'Uwam dan 'Abdul Rahman bin Auf

SMU(A) Meheliah, Tumpat, Kelantan

Perlantikan sebagai khalifah

Golongan Ansar mengadakan pertemuan di bangunan bani Saidah di
Madinah pada hari kewafatan Nabi SAW, untuk membai’ah pemimpin Khazraj iaitu
Sa'ad bin Abada sebagai khalifah. Golongan Muhajirin antaranya Abu Bakar segera
menyertai perbincangan dan perundingan tersebut. Kedua-dua pihak berbeza
pendapat dalam perkara tersebut dan dialog antara mereka semakin hangat.

Apabila Abu Bakar ra melihat perbincangan tersebut semakin hebat, lalu
beliau memberitahu mereka bahawa Imam (pemimpin) hanya pada kaum Quraisy
kerana sabda Nabi saw: Imam (pemimpin ) itu dari kalangan kaum Quraisy. Maka
perkara tersebut diserahkan kepada orang Islam untuk memilih antara Umar bin al-
Khattab atau Abu Ubaidah bin al-Jarrah r.a. Tetapi kedua-dua - Umar dan Abu
Ubaidah — bangun untuk membai’ah Abu Bakar kerana beliau adalah sebaik-baik
golongan Muhajirin. Lalu golongan Ansor dan Muhajirin membai’ah Abu Bakar dan
mereka bersatu di bawah kepimpinannya. Orang Islam berkumpul pada hari
berikutnya untuk membai’ah Abu Bakar secara umum. Beliau digelar sebagai
pengganti kepada Rasulullah saw.

Zaman khalifah Abu Bakar

Abu Bakar al-Siddiq menjadi khalifah dalam tempoh 2 tahun 3 bulan, bermula dari
12 Rabiul Awwal 11 H hingga 22 Jamadil Akhir 13 H.

Pembaharuan (di Zaman khalifah Abu Bakar)

1. Pentadbiran negara Islam mula melantik gabenor, hakim dan menyediakan
angkatan tentera.

2. Menghapuskan golongan murtad, gerakan mendakwa menjadi nabi dan
golongan yang enggan membayar zakat.

3. Mengumpulkan al Quran dalam satu mashaf.

. Penaklukan Islam (perluasan negara Islam), antara yang paling besar ialah
pembukaan negara Syam dan membuka sebahagian besar negara Iraq .

SMU(A) Meheliah, Tumpat, Kelantan

2. Umar bin al-Khattab
Biodata beliau
Nama: Umar bin al-Khattab bin Nufail Abdul Uzza bin Riyah bin Abdullah bin Qurt

Gelaran : al Farouk, kerana beiau adalah perbezaan antara hak (benar) dan batil
(salah).

Tarikh lahir: Dilahirkan pada 40 tahun sebelum hijrah.

Antara sifat beliau: Salah seorang pahlawan Quraisy di zaman jahiliyah, peribadi
yang hebat, begitu kuat mempertahankan penyembahan berhala, dan mendapat
kedudukan tinggi di kalangan kau Quraisy di zaman Jahiliyah

Tugas beliau: Nabi saw sangat menginginkan Umar r.a memeluk Islam. Baginda
berdoa : Ya Allah muliakan Islam dengan salah seorang daripada dua lelaki ini, -
kepadaMu aku memohon - iaitu Abu Jahal atau Umar bin al-Khattab. Ibn 'Umar
berkata : Antara keduanya baginda lebih menyukai Umar. (hadis riwayat Tirmizi)

Perlantikan sebagai khalifah

cara perlantikan Umar sebagai khalifah adalah dengan cara Abu Bakar r.a sendiri
melantiknya. Abu Bakar ra jatuh sakit iaitu 15 hari sebelum beliau meninggal dunia.
Apabila beliau merasakan ajalnya telah tiba, semasa sakit tersebut beliau menulis
perjanjian tentang urusan khalifah selepas beliau diserahkan kepada Umar bin al-
Khattab r.a. Surat perjanjian itu ditulis oleh Uthman bin Affan r.a dan dibaca kepada
umat Islam. Mereka menerima perkara tersebut dan patuh serta taat kepadanya.
Abu Bakar as Siddig r.a membuat perjanjian bahawa jawatan khalifah ini diserahkan
kepada Umar setelah beliau berunding (meminta pandangan) dengan sekumpulan
sahabat yang terkemuka, sedangkan Umar r.a terkenal dengan teguhnya beliau
dalam agama islam, amanahnya serta begitu keras terhadap orang munafik di
samping sifat-sifat terpuji yang lain lagi. Tetapi Abu Bakar as Siddiq r.a berbuat
demikian sebagai menambahkan lagi dalam memberi petunjuk/panduan (nasihat)
kepada umat nabi Muhammad saw.

SMU(A) Meheliah, Tumpat, Kelantan

Zaman khalifah Umar

Umar r.a menjadi khalifah dalam tempoh 10 tahun 6 bulan, bermula dari 13 Jamadil
Akhir 13 H hingga 26 Zulhijjah 23 H.

Pembaharuan (di Zaman khalifah Umar)

1.

Membuka seluruh negara Syam, seluruh negara Iraq dan Parsi, Mesir, al
Quds dan pembukaan negara-negara islam yang lain.

Menubuhkan jabatan-jabatan seperti jabatan kebajikan (sumbangan) dan
jabatan tentera

menyusun perkhidmatan surat-menyurat untuk memudahkan proses
komunikasi antara Madinah dan pegawai-pegawai serta ketua/panglima
tentera di Iraq, Parsi, Syria dan Mesir.

Penubuhan tempat tahanan khas untuk orang yang didakwa/pesalah dan
tempat tahanan ini dikenali sebagai "penjara"

Menwujudkan kalendar Hijrah yang bermula tariknya daripada hijrah
(perpindahan) Nabi saw dari Mekah ke Madinah, ianya bermula dengan
bulan Muharram.

SMU(A) Meheliah, Tumpat, Kelantan

3. Uthman bin Affan

e Biodata beliau
Nama: Uthman bin Affan bin Abu Al As bin Umayyah bin Abd Shams bin Abd Manaf

Gelaran : Zu al-Nurain, kerana beliau mengahwini Rogiah dan Umm Kalthum iaitu
dua puteri Nabi saw

Tarikh Lahir: Dilahirkan di Taif selepas tahun gajah enam tahun (tahun 576 M)

Antara sifat beliau: berketurunan Quraisy dan orang yang paling tahu tentang baik
dan buruk yang ada pada kaum Quraisy. Beliau sangat pemalu dan merupakan
peniaga/pedagang yang hebat

Tugas beliau: Beliau memeluk Islam hasil dakwah Abu Bakar kepadanya. Usianya
telanh melebihi 30 tahun, salah seorang penulis wahyu dan memainkan peranan
yang penting dalam bai'ah Radwan. Beliau membeli sebuah telaga untuk
(kegunaan) umat Islam

Perlantikan sebagai khalifah

Uthman mengambil alih jawatan khalifah dengan cara pemilihan, dan ia
berdasarkan kepada maijlis Syura yang terdiri daripada enam orang sahabat Nabi
saw.yang ditentukan oleh Umar. Mereka ialah Ali bin Abu Talib, Uthman bin Affan,
Abdul Rahman bin Auf, Saad bin Abu Wagas, Zubair bin Awam dan Thalhah bin
Ubaidillah r.a. Beliau mengarahkan Miqdad bin al-Aswad dan Abu Talhah al-Ansari
untuk mengawasi perjalanan pemilihan tersebut. Umar menghadkan tempoh
pemilihan ini selama tiga hari dan temoh tersebut sudah mencukupi.

Setelah selesai pengebumian Umar, majlis Syura mencalonkan tiga orang
untuk dilantik menjadi khalifah iaitu Ali, Uthman, dan Abdul Rahman bin Auf ra.
Tetapi Abdulrahman bin Auf melepaskan haknya dan menyerahkan perkara
tersebut kepada lima anggota yang lain. Kemudian selepas itu beliau pergi
menemui penduduk Madinah dan orang yang datang ke Madinah. Kebanyakan
orang Islam menginginkan Uthman bin Affan menjadi khalifah, dan sebahagian lain
menyokong Ali bin Abi Talib ra (sebagai khalifah). Selepas solat Subuh pada hari
bai’ah, Abdul Rahman telah membai’ah Uthman sebagai khalifah dan orang Islam
turut membai’ahnya.

SMU(A) Meheliah, Tumpat, Kelantan

e Zaman khalifah Uthman

Uthman r.a menjadi khalifah dalam tempoh 12 tahun, bermula dari dari 3
Muharram 23 H hingga 24 Zulhijjah 35 H

* Pembaharuan (di Zaman khalifah Uthman r.a)

1. Mengumpulkan Al-Quran berdasar dialek Quraisy dan ia merupakan bahasa
Arab dan kaum-kaum mereka di semuat tempat

2. Meluaskan kawasan Masjidil Haram dan Masjid Nabi

3. Mewujudkan badan kehakiman dalam Islam

4. Meluaskan negara Islam menerusi penaklukan beberapa negara seperti
Armenia, Sijistan dan Cyprus.

5. Penubuhan armada (tentera laut) Islam pertama untuk melindungi

persisiran pantai negara Islam dari serangan Byzantine

SMU(A) Meheliah, Tumpat, Kelantan

4- Ali bin Abi Talib

¢ Biodata beliau
Nama: Ali bin Abi Talib bin Abdul Muttalib bin Hashim bin Abdul Manaf bin Qusai
bin Kilab

Tarikh Lahir: Beliau dilahirkan di dalam Kaabah sepuluh tahun sebelum nabi
Muhammad dbangkitkan menjadi rasul.

Tugas beliau: orang pertama memeluk Islam di kalangan kanak-kanak. Menyertai
semua peperangan Rasulullah saw kecuali peperangan Tabuk, di mana Nabi saw
melantik beliau sebagai penganti baginda di Madinah. Beliau adalah salah seorang
penulis wahyu, dan salah seorang duta penting Nabi saw dan menteri-menterinya.

e Perlantikan sebagai khalifah

Apabila Uthman dibunuh, umat Islam melihat bahawa Ali bin Abi Talib adalah satu-
satunya yang sesuai untuk menjadi khalifah. Sebahagian besar mereka pergi
menemui beliau dan memintanya mengambil alih jawatan khalifah. Ali enggan
menerima permintaan untuk mengambil alih jawatan tersebut kecuali dengan
bai’ah daripada Zubair dan Talhah. Lalu sekumpulan mereka pergi menemui kedua-
duanya dan membawa keduanya kepada Ali seterusnya kedua-duanya
membaiahkan Ali. Maka orang ramai membai’ahkan Ali. Tidak hadir dalam majlis
bai’ah tersebut sekumpulan sahabat terkemuka di Madinah Saad bin Abu Waqas,
Said bin Zaid, Abdullah bin Umar, Usamah bin Zaid, Mughirah bin Syu’bah, dan Abu
Sa'id al Khudri dan lain-lain sahabat yang besar ketika itu.

e Zaman khalifah Ali

Ali r.a menjadi khalifah dalam tempoh 4 tahun 9 bulan, bermula dari 25 Zulhijjah
35H hingga 18 Ramadan 40 H

SMU(A) Meheliah, Tumpat, Kelantan

¢ Pembaharuan (di Zaman khalifah Alir.a)

1. Mengasaskan pembangunan tamadun (peradaban), terutamanya di ibu
kota Khalifah yang baru iaitu Kufah

2. Menghadapi kumpulan Khawarij yang menentangnya dan mengalahkan
mereka di Nahrawan.

3. Penubuhan pusat khusus untuk perkhidmatan awam seperti dar mazolim
(jabatan kebajikan) dan Murad Al-Duwal dan pembinaan penjara

4. Menyusun pasukan polis dan memperluaskan tugas polis seperti pasukan
tentera elit (polis khas) untuk melindungi individu-individu penting di
negara Islam

Faktor-faktor lahirnya tamadun/peradaban Islam di zaman pemerintahan
Khulafa’ ar Rasyidin

1. Berpegang dengan Al-Quran dan memerintah negara mengikut al Quran. la
adalah pencetus utama kepada tamadun/peradaban yang menganjurkan
kepada pembaharuan dan perkembangan cara bekerja.

2. Prinsip akhlak adalah asas utama dalam setiap sistem pemerintahan
negara.

3. Menfokuskan kepada asas akidah dan amalan, maka lahirlah sistem
berdasarkan kebenaran dan keadilan.

4. Kecenderungan dan matlamatnya berasaskan kemanusiaan, dasar dan
risalahnya merangkumi seluruh alam.

5. Menjadi inspirasi dalam bidang ilmu dan menggalakkan perkembangannya.

** Renungan:

Khulafa’ ar Rasyidin adalah sahabat saw yang mengutip bimbingan baginda dan
mengikuti pendekatan baginda dalam urusan politik dan perjanjian mereka. Apabila
berlaku perbezaan pendapat, mereka akan segera berhukum dengan Al-Quran dan
Sunnah Rasulullah saw sebelum melakukan ijtihad dalam perkara-perkara yang
tidak ada pada kedua-duanya. Dasar ini dan kebijaksanaan mereka dalam
menguruskan negara dan penyertaan para sahabat yang lain dalam menyampaikan
pandangan mereka yang betul, inilah yang menjadikan negara Islam memperolehi
kejayaan yang cemerlang sepanjang zaman pemerintahan mereka.

SMU(A) Meheliah, Tumpat, Kelantan

Pelajaran 2
Pertelingkahan pada zaman pemerintahan khulafa®ar Rasyidin

Tercetusnya Pertelingkahan di zaman pemerintahan khulafa™ ar Rasyidin

Pertelingkahan pertama yang berlaku selepas kewafatan Rasulullah saw ialah
murtadnya orang arab dan tidak tinggal seorang pun di kalangan mereka yang
berpegang dengan agamanya kecuali kaum Quraisy di Mekah dan kaum Thagif
di Toif, sebahagain kecil dari kaum yang lain. Orang ramai ketika itu terbahagi
kepada dua golongan:

Golongan yang meninggalkan agama secara keseluruhannya:

Mereka ialah bani Tai® dan Asad serta orang yang mengikuti mereka daripada
kaum Ghotofan yang mengikut Thulaihah bin Khuwailid al-Asadi, Bani Hanifah
yang mengikut Musailamah, dan penduduk Yaman yang mengikuti Aswad al
Ansi dan ramai lagi di kalangan mereka .

Golongan yang enggang membayar zakat, mereka menganggap perkara
tersebut telah berakhir dengan kewafatan nabi saw. Mereka ini adalah
sebahagian dari bani Tamim yang diketuai oleh Malik Bin Nuwairah, bani
Hawazin dan lain-lain

Abu Bakr menyediakan tentera untuk memerangi golongan yang enggan
membayar zakat dan golongan yang murtad. Peperangan memerangi golongan
murtad berakhir dengan kemenangan yang besar bagi umat Islam

Kemudian selepas itu berlaku fitnah pembunuhan Uthman, dan ia merupakan
fitnah yang paling besar pada zaman pemerintahan khulafa al Rasyidin, kerana
ia meninggalkan kesan pertelingkahan dan perpecahan dalam barisan umat
Islam. Individu yang mengetuai fitnah ini ialah seorang lelaki yahudi, Abdullah
bin Saba’. Dia menyebarkan dakyah menyokong Ali bin Abu Talib dengan
mendakwa ianya adalah wasiat dari Rasulullah saw dan Uthman telah
mengambil jawatan khalifah dengan cara yang tidak betul. kebanyakan yang
mengikuti mazhab Abdullah adalah dari golongan yang mengikut hawa nafsu.
Mereka mula mencerca pemimpin-pemimpin dan khalifah dengan cercaan
palsu dan dusta. Fitnah ini berakhir dengan syahidnya Uthman.

SMU(A) Meheliah, Tumpat, Kelantan

Kemudian berlaku fitnah lain yang mempunyai kaitan dengan peristiwa sebelum itu
semasa pemerintahan Ali r.a, antaranya peperangan Jamal dan Siffin.

Perlu diingatkan di sini, peperangan yang berlaku di antara para sahabat r.a
bukannya berdasar hawa nafsu tetap setiap kumpulan itu mahu menegakkan
kebenaran dan setiap dari dua kumpulan tersebut diberi ganjaran (pahala), kerana
sekiranya ia adalah mujtahid yang betul, maka ia mendapat 2 pahala, jika ianya
mujtahid yang salah akan mendapat pahala ijtihadnya.

Peristiwa-peristiwa yang berlaku:
Peperangan Jamal:

Tarikh Berlakunya peperangan ini:

berlaku pada tahun 36H (peperangan) di antara tentera Amirul Mukminin, Ali bin
Abu Talib r.a dan tentera, yang dipimpin oleh Talhah bin Ubaidillah dan az Zubair
bin al Awwam r.a, di tambah dengan kehadiran Ummul Mukminin Aisyah menaiki
unta yang mempunyai haudaj (tempat duduk berbumbung yang terletak di
belakang unta)

Sebab dinamakan peperangan ini dengan peperangan Jamal:
Ini bersempena unta yang membawa Haudaj yang dinaiki oleh Aisyah

Lokasi peperangan : Basrah

Bilangan Tentera:
Bilangan tentera Ali bin Abu Tolib seramai 20,000 orang dan barisan tentera Talhah
r.a seramai 30,000 orang tentera.

SMU(A) Meheliah, Tumpat, Kelantan

Sebab tercetusnya peperangan:
Tuntutan supaya dibunuh penjenayah yang membunuh khalifah Usman dan
melaksanakan hukuman hudud/qgisas terhadap mereka.

ke A BBy Olazs Al s AUl 1 ol

Peristiwa yang berlaku: - Slas-Y)

Talhah dan Zubair telah pergi ke Basrah dan diikuti orang ramai serta Aishah r.a
untuk menggabungkan kaum muslimin dan menyatukan suara mereka,
seterusnya menuntut pembelaan atas pembunuhan khalifah Uthman dan
membunuh mereka yang membunuhnya. Setelah Ali r.a sampai ke Basrah
daripada Madinah, beliau menghantar al Qo’qo’ bin Umar menemui tentera
Jamal (tentera berunta). Kedua pasukan tentera berusaha untuk berdamai dan
menghalang daripada berlaku peperangan.

Ketua-ketua as Sabaiyyah dan mereka yang mencetuskan fitnah, mereka
merasakan perdamaian ini akan berakhir dengan pelaksanaan hukuman gisas
terhadap mereka, maka mereka takut perkara buruk akan menimpa diri
mereka lalu mereka berusaha untuk mencetuskan peperangan di antara dua
pasukan tentera ini dan menjerumuskan kedua-duanya dalam peperangan.
Pada hari berikutnya, mereka melaksanakan perancangan sebelum terbit fajar
dan bilangan mereka hampir 2000 orang. Maka bertempurlah dua pasukan
tentera itu dan memuncaklah peperangan di hadapan unta yang dinaiki Aisyah
r.a, sehingga luka/disembelih unta tersebut, terbunuh Talhah dan Zubair dan
Aishah r.a di usung pergi bersama haudajnya ke rumah Abdullah bin Khalaf.
Kemudian Ali r.a membawanya ke Mekah diiringi sekumpulan wanita

Peperangan Siffin

Punca tercetusnya peperangan:

Setelah berakhirnya peperangan Jamal, Ali r.a menghantar Jarir bin Abdullah al
Jaliy r.a menemui Muawiyah r.a di Damsyik dan rakyat Syam untuk menyeru
mereka membai‘ah beliau. Namun Muawiyah enggan mematuhi arahan
tersebut sehinggalah dihukum bunuh pembunuh khalifah Uthman terlebih
dahulu sebelum membai’ahkan Ali r.a (sebagai khalifah).

Tempat peperangan:
Siffin berhampiran Sungai Furat

SMU(A) Meheliah, Tumpat, Kelantan

Bilangan Tentera:
Bilangan tentera Ali 100,000 orang, manakala Muawiyah mengumpulkan
penduduk Syam seramai 70,000 atau 90,000 orang tentera.

Peristiwa yang berlaku:

Kedua-dua pasukan tentera berada di Siffin selama beberapa hari tanpa
berlaku peperangan. Perang mula meletus pada Zulhijjah tahun 36 H, tetapi
tidaklah sengit, hanyalah secara kumpulan kecil. setelah masuk bulan
Muharam, kedua-dua pasukan tentera itu berhenti berperang. Kemudian
pertempuran itu tercetus kembali dan berterusan sehingga bulan Safar.
Seterusnya pertempuran sengit selama 3 hari yang mana terbunuhnya Amar
bin Yasir dalam pertempuran tersebut.

Majlis Tahkim (tribunal Timbang Tara)
Punca terjadinya Majlis Tahkim:

Apabila bibit-bibit kekalahan mula kelihatan di pihak Muawiyah r.a dan tentera
Syam dalam peperangan Siffin, lalu mereka mengangkat al Quran dan
mencadangkan Majlis Tahkim.

Sejarah Maijlis Timbang Tara:

Kertas (perjanjian) timbang tara itu ditulis pada 13 Safar 37 H. Kedua-dua
hakim tersebut ialah Abu Musa al-Ash'ari dari pihak Ali, dan Amru bin al-As dari
pihak Muawiyah r.a

Perjanjian:

e Kedua-dua pihak dijamin keselamatan diri dan keluarga mereka

e Umat Islam ini boleh menyokong kedua-dua pihak mengikut perkara
yang diperjuangkan oleh kedua-duanya.

e Abdullah bin Qais dan Amru bin al As r.a perlu menghakimi di antara
umat ini supaya tidak kembali ke kancah peperangan dan perpecahan
sehingga selesai kedua-duanya memutuskannya, dan kedua-duanya
menangguhkan penghakiman ini ke bulan Ramadhan di Daumtul Jandal
di sebuah tempat yang dikenali sebagai Azru;j.

SMU(A) Meheliah, Tumpat, Kelantan

Kesan (daripada majlis tahkim) JGT
e Berlaku perpecahan dan Perselisihan di kalangan tentera Ali, satu s> & ol (,_._<_>._J\_, ooy G / :sk.c e 3 Ny Blall 2y -
kumpulan menerima majlis tahkim dengan sangkaan ianya dapat z ) . '
menyelesaikan perselisihan ini dan sekumpulan lagi tidak bersetuju PRSIty 329 (Bl
dengan perkara tersebut. S ) 3 ) e e L.
e Perbezaan pendapat dua hakim yang dilantik. Abu Musa bersetuju ot A s Ly glasy ‘é‘l'c Cl; s ) PP O bl Sl -

mengugurkan Ali dan Muawiyah (daripada jawatan khalifah) dan

4 e B o, Sl Lo LYl ae )
memilih Abdullah bin Umar sebagai khalifah, manakala Amru bin al As % (l dl 20 ST 9 e 20

r.af tidak bersetuju dengan perkara teréebut. . o . el L’rﬁj (s 2l b e s Y L;*bJ Lol o > 6[_; e ;;*"J J& s -
e Ali r.a memutuskan untuk memerangi Muawiyah r.a sekali lagi, tetapi
masalah Khawarij (di kalangan penyokong Ali) menghalang beliau dari NO LIy CJ}-\

meneruskan perkara tersebut.

D S

* Peringatan :

Perpaduan ummah adalah tuntutan syarak bahkan ia adalah kewajipan tetap

sebagaimana firman Allah swt: “berpeganglah dengan tali Allah, janganlah PSS 5 e ‘M‘U%’ A Ji (,5 b day b Lo s Y 8d> 9 0|
kamu bercerai berai” - Surah Al-Imran 3: 103. Perpaduan membawa kepada P i ' T i )
tercapainya matlamat risalah nabi Muhammad saw. Antaranya menyampaikan czdujjs Slaal a8 J‘ $>F °'J‘->'jjb NAY DY O s JI 0y g % | g8 &5 Y)
Islam kepada semua manusia, menjadikannya mengatasi semua agama dan Yoo e . .
jihad untuk menjadi kalimat Allah swt itu paling tinggi. Matlamat-matlamat ini Ta Al dﬁg JL@';’U (Lgls™ oLy o ") WIS J:L.U ("3)“”}“ C’L’ L
adalah mustahil untuk dicapai dalam keadaan umat Islam berpecah belah dan i W Ml ) 5 s S % leigd . eyl eda L)
bertelingkah. Wahai sahabat sekalian, marilah kita memfokuskan perpaduan ini b s J ok 4 Jla < ) ) ) J =
dengan mematuhi Syariah Islam yang mulia dalam diri kita, keluarga dan \_-JJMTJ s & ;\,&J\ M,ywy\ ‘wf;J\ (\;’1“-2 5—’&-}5\ RS d\ 4;—{7,3 La WA

masyarakat kita.
Lmesst

SMU(A) Meheliah, Tumpat, Kelantan

Pelajaran 3
PENUBUHAN KERAJAAN UMAWIYAH

Selepas tercetusnya perang yang sengit antara Muawiyyah r.a dan Ali r.a,
berakhirlah peristiwa itu dengan perlantikkan Muawiyyah r.a sebagai pemimpin di
Syam dan Ali r.a di Irag. Kemudian Ali dibunuh dan dibaiah (dilantik) selepas itu
anaknya,Hasan. beliau telah menyerahkan jawatan khalifah kepada Muawiyyah
pada tahun 41 H selepas berlaku perdamaian antara keduanya. Maka bermulalah
era pemerintahan kerajaan Umawiyah dan kerajaan Islam selama lebih daripada 90
tahun iaitu tahun 41 H- 132 H

Pengasas kerajaan ini ialah Muawiyah bin Abu Sufian r.a. Beliau
mengasaskan kerajaan ini dan meletakkan nama datuknya iaitu Umaiyyah Bin Abd
Shams bin Abd Manaf . zaman Muawiyah ialah zaman pemerintahan beraja dan
beliau merupakan raja Islam yang pertama dan terbaik. Bukti bagi perkara tersebut
ialah sabda Rasulullah saw: Pemerintahan berbentuk khalifah di kalangan umatku
adalah selama 30 tahun dan kemudian kerajaan beraja selepas itu (Hadis riwayat
Imam Ahmad) dan telah berlalu 30 tahun itu dengan khalifah Hassan bin Ali

Renungan:

Antara ciri penting pendekatan politik Muawiyah ra dalam pemerintahannya ialah
beliau bersungguh-sungguh melaksanakan pemerintahannya berdasarkan al Quran
dan hadis, menyebarkan ilmu di kalangan rakyatnya, memberi kefahaman agama
dan mengenalkan mereka dengan sunnah nabi saw. Titik permulaan Muawiyah
dalam perkara ini ialah kefahaman beliau tentang kepentingan/tugas utama
khalifah iaitu menjaga agama dan menguruskan hal dunia. Beliau berpendapat
antara kewajipan utamanya ialah mengenalkan rkyatnya dengan dasar-dasar Islam
dan menggalakkan mereka untuk mengamalkannya.

SMU(A) Meheliah, Tumpat, Kelantan

Tiga tokoh khalifah Umawiyah
1. Muawiyah bin Abu Sufian
Biodata beliau:

Abu Abdul Rahman Muawiyah bin Abu Sufian al Umawi al Qurashi bin Sakhr bin
Harb bin Umayyah bin Abd Syams bin Abd Manaf. Ibunya: Hind binti Utbah bin
Rabiah bin Abd Shams Sun Abdul Manaf Al-Qurashi Al-Hashimiyah. Keturunannya
bertemu dengan keturunan Nabi saw pada 'Abd Manaf.

Kehidupan beliau:

Beliau dilahirkan di Mekah lima tahun sebelum kebangkitan nabi saw. Muawiyah
adalah seorang lelaki yang tinggi, bertubuh sasa, putih dan segak, seorang lelaki
yang hebat. Apabila beliau ketawa terangkat bibir atasnya. Sebelum Islam beliau
tidak pernah menyakiti nabi saw samada dengan tangan atau lidah. Antara adik
beradik Muawiyah ialah Yazid, Utbah, Anbasah, Ramlah, Um al Hakam, Azzah dan
Umaimah.

Beliau memeluk islam bersama bapanya dan saudaranya Yazid pada hari
Pembukaan Kota Mekah mengikut riwayat yang terkenal Muawiyah adalah salah
seorang cerdik pandai Arab yang begitu hebat. beliau seorang yang belapang dada,
lemah lembut, rendah diri, mulia dan murah hati. beliau mempelajari ilmu
penulisan dan matematik. Rasulullah saw melantik beliau sebagai salah seorang
penulis baginda.

Pemerintahan dan pembaharuan beliau :

Muawiyah dilantik menjadi Khalifah pada tahun 41 H setelah Hassan bin Ali
menyerahkan jawatan tersebut kepadanya. Beliau adalah raja pertama kerajaan
Umawiyah dan pengasasnya. Pemerintahannya berterusan sehingga beliau tua
dalam tempoh 19 tahun.

SMU(A) Meheliah, Tumpat, Kelantan

Antara pembaharuan yang beliau lakukan:

e Beliau adalah orang pertama menjadikan kota Damsyik sebagai pusat
pemerintahan.

e Penaklukannya sampai ke Lautan Atlantik dan membuka negara Sudan, dan
kebanyakan pulau-pulau di Greek dan Dardanelles di Turki.

e Orang pertama melantik Pengawal dalam (pemerintahan) Islam

e Orang pertama mendirikan mihrab di masjid

Kematian beliau:

Beliau meninggal dunia di Damsyik ketika berusia 78 tahun selepas melantik
anaknya, Yazeed bin Muawiyah sebagai khalifah. Beliau dikebumikan di Damsyik,
dan kematiannya pada bulan Rejab tahun 60 H.

1. Abdul Malik bin Marwan
Biodata beliau:

Beliau ialah Abdul Malik bin Marwan bin Hakam bin Abu Al-As bin Umayyah. Abu al
Walid al Umawi. Bapanya ialah Marwan bin al Hakam bin Abu Al-As bin Umayyah
bin Abd Syams bin Abd Manaf dan ibunya ialah Aishah binti Muawiyah bin al
Mughirah bin Abu al-As bin Umayyah al Akbar al-Qurashi

Kehidupan beliau:

Beliau dilahirkan pada tahun 26 H, dan dibesarkan di Madinah. Beliau adalah
sederhana tinggi, rapat dengan istana. Berkulit putih, tidak kurus dan tidak gemuk,
mukanya cantik tidak pernah berubah warnanya dan cincinnya terukir perkataan
“aku beriman kepada Allah dengan penuh keikhlasan”

SMU(A) Meheliah, Tumpat, Kelantan

Sebelum menjadi Khalifah, beliau adalah dari kalangan ahli ibadah yang zuhud, ahli
figah dan sentiasa berada di masjid membaca Quran. Beliau mempelajari ilmu- ilmu
Islam dan cemerlang dalam pembelajarannya. Berpindah ke Damsyiq dan menuntut
ilmu dari ulamak fekah di sana. Di smping itu beliau adalah seorang penyair,
sasterawan dan ahli pidato. Muawiya melantik beliau bertugas di Madinah ketika
berusia 16 tahun.

Pemerintahan dan pembaharuan beliau:

Jawatan Khalifah berpindah kepada beliau setelah kematian bapanya Marwan bin
al-Hakam pada tahun 65 H. Umat Islam bersatu bersama beliau selepas kematian
Musab bin Zubair dan Abdullah bin Zubair dalam peperangan mereka menentang
Hajjaj bin Yusuf al-Thagafi. Abdul Malik mengukuhkan semula asas kerajaan dengan
asas yang kukuh. Oleh itu ahli sejarah menganggap beliau sebagai pengasas kedua
kerajaan Umawiyah. Tempoh pemerintahan Abdul Malik bin Marwan adalah 21
tahun.

Antara pembaharuan beliau:

e Menghapuskan gerakan Khawarij

e Memindahkan buku-buku dari Parsi dan Rom ke negara Arab

e Menandakan huruf-huruf dengan sebutan dan baris

e Beliau orang pertama yang mencipta matawang dinar dalam Islam

e Beliau orang pertama yang mengukir tulisan Arab pada dirham, dan
sayyidina Umar bin al-Khattab r.a mencipta matawang dirham

Kematian beliau:

Abdel Malik bin Marwan r.a meninggal dunia ketika berusia 60 tahun pada 87 H di
Damsyik. Dia mewasiatkan sebelum kematiannya agar melantik anaknya al Walid
sebagai khalifah.

SMU(A) Meheliah, Tumpat, Kelantan

1. Umar bin Abdul Aziz
Biodata beliau:

Beliau ialah Abu Hafs Umar bin Abdul Aziz bin Marwan bin al Hakam al Umawi al
Quraisyi, seorang khalifah yang soleh dan raja yang adil. Beliau adalah khalifah
Umawiyah kelapan. Bapanya ialah Abdul Aziz bin Marwan bin al-Hakam, beliau
adalah pemimpin terbaik bani Umayyah. Ibunya ialah Umm Asim binti Asim bin
Umar bin Al Khattab, dan ada yang mengatakan namanya: Laila.

Kehidupan beliau:

Beliau dilahirkan pada tahun 61 Hijrah di Madinah. Seorang yang berakhlak mulia
dan tubuh badab yang sempurna, akal fikiran yang sempurna, ilmu yang banyak,
jiwa yang memahami, lembut hatinya dan suka bertaubat, dan taat kepada Allah
swt dengan penuh keikhlasan. Umar bin Abdul Aziz menghafal al Quran ketika
masih kecil. Perkara yang membantu beliau menghafal al Quran ialah jiwa yang suci
dan menghafal al Quran sepenuh masa. Beliau begitu berminat mencari ilmu dan
mengambil berat terhadap Hadis Nabi saw.. Beliau duduk bersama Abu Hurairah
dan Sahabat r.a yang lain dan mendengar dari mereka.

Umar bin Abdul Aziz dididik oleh ulamak-ulamak fekah yang terkemuka dan
ulamak-ulamak lain di Madinah. Bilangan guru beliau ialah 33 orang, 8 daripada
mereka adalah para sahabat dan 25 orang di kalangan tabi‘in. Ayahnya memilih
Soleh bin Kaisan menjadi guru kepada Umar. Soleh mendidik beliau dan
mewajibkan Umar menunaikan solat fardu di masjid. Antara guru beliau yang
begitu memberi kesan kepada beliau ialah Ubaidullah bin Abdullah bin Utbah bin
Mas’ud, Said bin Musayyib, dan Salim bin Abdullah bin Omar bin al Khattab r.a.

SMU(A) Meheliah, Tumpat, Kelantan

Pemerintahan dan pembaharuan beliau:

Umar bin Abdul Aziz adalah antara gabenor pada masa pemerintahan Sulaiman bin
Abdul Malik. Setelah Sulaiman meninggal dunia pada tahun 99 H, Umar dilantik
sebagai khalifah. Beliau seorang yang adil, baik pemerintahannya, sentiasa ingin
mengamalkan al Quran dan Sunnah dalam pemerintahannya. Seorang yang zuhud
walaupun berjawatan khalifah, bercakap dengan kebenaranwalaupun sedikit
penyokongnya,. Beliau dianggap oleh ilmuan sebagai khalifah ar Rasyidin yang ke
lima. Pemerintahan beliau berlangsung selama 2 tahun, 5 bulan dan 4 hari.

Antara pembaharuan beliau:

e Penyebaran ilmu dengan menghantar ulama® ke Bandar-bandar dan
kampung-kampung

e Beliau mengarahkan membukukan hadis nabi saw

e Pembahagian pendapatan negara dan kekayaannya secara adil

Kematian beliau:

Umar bin Abdul Aziz meninggal dunia pada hari Jumaat 10 malam terakhir bulan
Rajab tahun 101 H ketika berusia 40 tahun. Ada mengatakan beliau diberi racun
dan mati disebabkannya. Beliau dikebumikan di Syam.

SMU(A) Meheliah, Tumpat, Kelantan

Pelajaran 4

TAMADUN DI ZAMAN KERAJAAN UMAWIYAH

Kemunculan Tamadun di zaman kerajaan Umawiyah

zaman pemerintahan Umawiyah bukan hanya zaman penaklukan yang besar tetapi
era mereka menyaksikan permulaan pertumbuhan gerakan Ilmiah, pendidikan,
pertanian, seni bina dan kuasa ketenteraan.

1. Pendidikan

Zaman pemerintahan Umayyah begitu mengambil berat terhadap ilmu-
ilmu Islam yang asal seperti ilmu tafsir, hadis, fekah bahasa Arab dan
kesusasteraannya.

IImu-ilmu ini mempunyai sekolah-sekolahnya di setiapbandar dan tempat.
lanya diajar oleh tokoh-tokoh sahabat, golongan tabiin dan ulamak.

Umat Islam telah memelihara warisan ilmu-ilmu asing yang mereka temui
di negara-negara yang ditakluki. Kawasan-kawasan ini adalah kawasan
tamadun dan ilmu yang terkenal di dunia pada masa itu.

Mereka mula beralih kepada ilmu-ilmu asing ini dan menterjemahkannya
ke dalam bahasa Arab, antaranya: ilmu falsafah, perubatan, astronomi,
matematik, alam sekitar dan kimia.

2. Pertanian

Kerajaan Umawiyah mendirikan jambatan dan empangan, menggali
terusan, membangunkan bangunan tinggi, kincir angin dan kilang, lalu
berkembang majulah bidang pertanian.

Omar bin Abdul Aziz memerintahkan Assamh bin Malik Khawlaani
membina gerbang Cordoba di lembah besar di Cordoba. Di bawah
jambatan yang melintasi lembah terdapat laluan empangan yang
diperbuat daripada batu Coptic dan tiang-tiang bandar dari marmar. Di
empangan ini terdapat tiga rumah pengisar gandum, setiap rumah tersebut
terdapat empat alat pengisar.

SMU(A) Meheliah, Tumpat, Kelantan

kerajaan mengambil berat dengan membina tempat pengukur di tepi
sungai Nil, bagi menentukan kawasan yang mereka akan usahakan
berdasarkan pengukuran tersebut. Di Mesir mereka membina beberapa
tempat pengukur iaitu Ansena dalam era pemerintahan mu’awiyah r.a,
Helwan pada era pemerintahan Abdul Aziz bin Marwan, dan Raudah pada
masa pemerintahan Walid bin Abdul Malik.

Mereka menjaga tanah pertanian dan menggalakkan pemulihannya dan
penanaman supaya dapat meningkatkan hasil tanah. Muawiyah bin Abu
Sufyan menanam kembali tanah terbiar di Syam dan menjadikannya
taman-taman bunga.

3. kekuatan ketenteraan

Kerajaan membelanjakan sebahagian besar sumber kewangannya dalam
bidang ketenteraan. Dan memberikan gaji untuk askar bantuan anak-anak
mereka dan membantu tentera yang berjuang.

Mewujudkan perkampungan/kem tentera di semua kawasan pertempuran,
dan memperlengkapkannya dengan tentera. kemudian menggalakkan
orang ramai untuk berpindah ke sana dan menetap di sana. Menyediakan
tanah pertanian, membina rumah untuk mereka, dan menyediakan bekalan
makanan, setor senjata dan pakaian. Kem tersebut dilindungi dengan
pagar, parit, istana dan kubu-kubu. Dibina menara kawalan dan menara
tinjau di sepanjang jalan antara pelabuhan dan kawasan sempadan.
Kebanyakan bandar-bandar tentera ini telah bertukar menjadi pusat-pusat
bandar yang penuh dengan bangunan, tempat ibadat, pusat kebudayaan
dan pasaran perdagangan.

Antara jenis senjata tentera darat :

- Tentera berkuda : Mereka membuat tali kekang kuda, pelana dan
tapak kaki untuk kuda, pedang, tombak ,perisai, baju rantai, busur
panah dan senjata yang lain untuk tentera berkuda.

- Senjata berduri: la berperanan hamper sama dengan peranan
periuk api pada zaman moden ini.

- Manjanik (meriam melontar batu besar): ianya mempunyai kesan
yang kuat dalam memusnahkan sekatan/benteng.

- Kereta kebal: alat serangan untuk merobohkan kubu-kubu.

SMU(A) Meheliah, Tumpat, Kelantan

e Kerajaan memperkukuhkan kekuatan ketenteraan dengan mewujudkan
persenjataan tentera laut iaitu armada tentera laut dan menubuhkan
kawasan pembinaan kapal di Acre, kemudian selepas itu di Negara Syam,
Mesir, dan Tunisia.

4. Senibina bangunan

e Kerajaan Umayyah mempunyai keistimewaan bentuk seni bina yang
pertama dalam sejarah Islam, antara senibina utamanya: Masjid Umayyah
di Damsyik, kubah batu dan Masjid Al-Agsa di al Quds.

e Kerajaan Umayyad mengambil seni dan industri Bizantium, Syria dan
Negara-negara lain selepas mereka membuka negara tersebut.

e Kerajaan Umayyah membina istana di padang pasir Sham untuk aktiviti
memburu. Di sana terdapat kesan hampir 30 istana lama, antara istana
utamanya: istana al Hair timur, istana al Hair barat, Istana Amrah,dan
Istana Mushatta.

e Mereka telah mencipta hiasa pada bangunan, kita temui binaan
melengkung di atas pintu/seumpamanya dan penggunaan seni ukiran
kayu. Ruangan terbuka kebanyakannya berbentuk segi empat tepat dan
ruangan dalamnya menggunakan marmar pada lantainya. Mereka
menggunakan batu, marmar dan batu bata.

e Abd al-Rahman al-Dakhil mula membina Masjid Besar di Cordoba semasa
pemerintahannya. Beliau menambah binaan melengkung di birai/tepi,
binaan melengkung berasingan , dan menggunakan anjung sebagai
hiasannya.

Faktor-faktor dalam pembinaan tamadun kerajaan Umawiyah

1. Kestabilan kerajaan Umawiyah
e Kebijaksanaan khalifah dan kecekapan mereka dalam pengurusan negara
dan meningkatkan tahap keselamatannya.
e Melantik hakim berdasarkan kelayakan dan kepakaran mereka untuk
menjalankan tugas.
e Memastikan hakim mematuhi sistem kehakiman yang mantap, seperti
undang-undang kezaliman dan undang-undang hisbah.

SMU(A) Meheliah, Tumpat, Kelantan

e Melantik para ulamak dan berbincang bersama mereka berkaitan urusan
negara.
e Mematuhi undang-undang Islam dalam pentadbiran negara

2. Kestabilan ekonomi

e Kerajaan mengambil berat bidang pertanian dalam semua bentuknya, dan
perdagangan peringkat dalam dan luar negara.

e Pengagihan pendapatan dan kekayaan secara adil

e Mengawal kebanyakan laluan perniagaan utama dan pergerakannya
dengan menggunakan bahasa Inggeris hasil daripada pembukaan negara-
negara Islam yang luas.

3. Perkembangan ilmu dan kebudayaan

e Sekolah-sekolah ilmiah begitu aktif dan dibukukan ilmu-ilmu Islam

e Kemasukan bangsa asing dalam agama Islam, maka dapat manfaat
daripada ilmu dan pencapaian mereka.

e Bermulalah gerakan penterjemahan ilmu-ilmu luar ke dalam bahasa Arab.

Faktor kejatuhan kerajaan Umawiyah

e Meluasnya kehidupan mewah dan boros

e Konflik antara ahli keluarga Umawiyah

e Pengabaian khalifah Umayyah terhadap kepimpinan agama

e Tidak mengambil peduli khalifah Umayyah terhadap penyebaran gerakan
Abbasiyah (untuk menjatuhkan kerajaan Umawiyah)

e Penggulingan khalifah Islam kepada sistem raja yang diwarisi

e Perbezaan fahaman di antara penyokong bani Umayyah yang mana majoriti
mereka adalah daripada golongan Sunni, Syiah, Khawarij dan Abbasiah

Pelajaran 5
TOKOH-TOKOH TERKENAL NEGARA ISLAM

Tokoh-tokoh terkenal negara Islam, iaitu Imam Hassan al-Basri, Imam Abu Hanifa
dan Imam Malik bin Anas

Imam Hassan al-Basrir.a
Biodata beliau:

Beliau ialah Abu Sa'id al-Hasan bin Abu Hasan al-Basri r.a. Dilahirkan pada tahun
21H di Madinah pada zaman pemerintahan Umar, tinggal di Lembah Qura. Ibu
beliau Khairah adalah khadam kepada Ummu Salamah iaitu isteri Rasulullah SAW.
Ada ketika ibu beliau keluar bekerja, beliau menangis ketika masih kecil, lalu Ummu
Salamah menyusukannya. Allah swt mengurniakan kepada beliau hikmah dan ilmu
berkat penyusuan tersebut.

Sifat Beliau:

Al Hasan seorang yang kuat agamanya, banyak bersedih, zuhud, fasih (pakar bahasa
Arab), tampan dan beliau antara orang yang berani pada zamannya. Beliau
terkenal dengan seorang yang sangat takut dan gerun terhadap Allah SWT, sentiasa
berpuasa dan solat malam.

Kemasyhuran beliau:

Al Hasan adalah antara pemimpin di kalangan tabi‘in dan imam penduduk Basrah.
Beliau sempat bertemu dengan 130 orang sahabat Nabi saw. Beliau meriwayatkan
(hadis) dari Anas bin Malik, Jabir bin Abdullah, Abu Musa al Asy’ari dan lain-lain.
beliau belajar ilmu-ilmu Islam dengan ramai ulama yang menetap di Basrah.
Kemudian beliau menjadi ulama yang terkenal di zamannya.

Dalam kerajaan Muawiyah, beliau menjadi penulis kepada gabenor
Khorasan iaitu ar Rabi’ bin Ziyad. Beliau menemui pemerintah dan menyuruh
mereka berbuat perkara kebaikan dan menegah mereka daripada perkara
kemungkaran. Beliau membantu Khalifah Omar bin Abdul Aziz dalam beberapa
urusan negara Islam. al Hassan meninggal dunia ketika berusia 88 tahun pada bulan
Rejab 110 H.

Imam Abu Hanifah r.a
Biodata beliau:

Beliau ialah Al Nu'man bin Thabit ibn al-Nu'man al-Taimi al-Kufi, Abu Hanifah.
Dilahirkan pada tahun 80 H di Kufah. Beliau dibesarkan di sana dalam keluarga
muslim yang baik, kaya dan mulia. Sempat bertemu beberapa orang sahabat nabi
saw, antaranya Anas bin Malik

Sifat Beliau:

Seorang yang luas ilmunya, zuhud, warak, banyak beribadah, tawadhuk, petah
berhujjah, antara orang hebat ucapannya.

Kemasyhuran Beliau:

Terkenal dengan ilmunya yang luas dan berakhlak yang mulia. Beliau adalah imam
pertama daripada imam-imam mazhab yang empat dan merupakan pengasas
mazhab Hanafi. Beliau mendalami ilmu kalam sejak kecil hingga mahir dalam ilmu
tersebut. beliau berdebat dengan ahli berbagai kumpulan dan menundukkan
mereka. Kemudian beliau beralih kepada ilmu fekah dan belajar dengan Hammad
bin Abu Sulaiman selama 18 tahun sehingga Hammad meninggal dunia. Abu
Hanifah mengetuai halagah ilmu (mengantikan) gurunya Hammad di masjid Kufah.

Semasa era kerajaan Umawiyah, gabenor Kufah Yazid bin Umar bin Hubairah ingin
melantik beliau menjadi hakim, namun beliau enggan (dan menolak jawatan
tersebut), lalu beliau dipenjarakan oleh gabenor tersebut dan menyeksanya. Di
zaman pemerintahan Abbasiyah, Al-Mansur ingin melantik beliau sebagai hakim,
namun beliau menolaknya, lalu beliau dipenjarakan oleh al Mansur sehingga
meninggal dunia. Abu Hanifah r.a meninggal dunia pada bulan Rejab tahun 150 H di
Baghdad.

Imam Malik bin Anas r.a
Biodata beliau:

Beliau ialah Malik bin Anas bin Malik bin Abu Amir Nafie al-Hamiri alMadani, Abu
Abdullah. Dilahirkan pada tahun 93 H di Madinah al Munawwarah, dan dibesarkan
di sana.

Sifat Beliau:

Imam Malik seorang yang alim, warak, punyai ingatan yang kuat dan firasat yang
tajam, penyabar, mempunyai kehebatan, mulia, kuat ibadah dan sangat
memuliakanlmengagungkan hadis Rasulullah SAW

Kemasyhuran Beliau:

Imam Malik adalah antara pemimpin pengikut tabi‘in, dan imam kedua daripada
imam-imam mazhab yang empat, dan mengasaskan mazhab Maliki. Beliau
merupakan pengasas mazhab Maliki, sentiasa bersama ulamak fekah Madinah.
Ibnu Hurmuz berusia tujuh tahun belajar bersamanya. Beliau menuntut ilmu
daripada Nafi’ maula ibnu Umar, al Zuhri dan lain-lain. Beliau mempunyai maijlis
pengajian di masjid nabi untuk mengajar dan memberi fatwa.

Apabila beliau ingin keluar membicarakan hadis nabi saw, beliau akan berwuduk
seperti wuduk untuk solat, memakai pakaian yang paling baik, dan menyikat
janggutnya sebagai menghormati hadis Rasulullah saw. Buku beliau "Muwatta"
adalah salah satu buku hadis pertama dan paling terkenal. Ramai ulama
menghuraikan buku ini. Beliau meninggal dunia pada bulan Rabiul Awal tahun 179H
di Madinah dan dikebumikan di Baki’.

